Céard atá i gceist le Ticéadú don Chéad Ghlúin Eile?
Todhchaí ticéadaithe ar iompar poiblí
Achoimre
Anseo ag an Údarás Náisiúnta Iompair, tá maoirseacht á déanamh againn ar an athchóiriú is cuimsithí ar chóras ticéadaithe agus íocaíochta táillí i stair an iompair phoiblí in Éirinn.
Athróidh Ticéadú don Chéad Ghlúin Eile go hiomlán an bealach a thaistealaíonn na milliúin daoine ar an mbus, ar an Luas, agus ar an traein agus ciallóidh sé mar chustaiméir, go mbeidh tú in ann do chárta bainc, d’fhón póca, nó gléas cliste eile a thapáil le híoc as do thuras.
Is breá lenár gcustaiméirí an t-eispéireas íocaíochta gan tadhall a chuireann an Cárta Leap TFI ar fáil do tháillí ar an mbus, ar an Luas agus ar an DART. Ó cuireadh i bhfeidhm é in 2011, tá breis agus 9 milliún cárta Leap eisithe, atá taobh thiar de níos mó ná €2.7 billiún in eisíocaíochtaí táillí.
Mar sin féin, is córas oidhreachta é Leap agus tá a theorainn bainte amach aige ó thaobh teicneolaíochtaí bogearra agus crua-earra bunúsacha. 
Sin an fáth go bhfuilimid ag tógáil an chéad chéim eile agus ag infheistiú i Ticéadú don Chéad Ghlúin Eile, bealach níos cliste agus níos simplí le híoc, a dhéanann níos éasca, níos tapúla agus níos áisiúla é don chustaiméir.
Cheana féin, tá dul chun cinn mór á dhéanamh ár bhfoireann chun é sin a chur i bhfeidhm, agus tá obair ar dhearadh agus ar chur i ngníomh an chórais nua ag réabadh chun cinn. Ach is tionscadal casta agus ilghnéitheach é a chiallaíonn go réalaíoch nach mbeidh custaiméirí in ann leas a bhaint as go dtí 2028.
Ní córas ticéadaithe nua amháin atá i gceist le Ticéadú don Chéad Ghlúin Eile — is bealach taistil níos cliste, níos solúbtha, agus réidh don todhchaí é. Bíodh tú ag comaitéireacht, ag staidéar, nó ag taiscéaladh, a bhuíochas le Ticéadú don Chéad Ghlúin Eile beidh an turas ar an iompar poiblí níos éasca do chách.
Cén tionchar a bheidh ag Ticéadú don Chéad Ghlúin Eile ar chustaiméirí?
Cinnteoidh Ticéadú don Chéad Ghlúin Eile go dtabharfar tús áite d’éascaíocht don chustaiméir mar chuid den phróisis íocaíochta táille
· Ar an gcéad dul síos, cuirfidh sé ar a chumas do chustaiméirí an táille a íoc le cárta bainc, fón póca, nó gléas eile. 
· Cuirfidh sé deireadh leis an ngá atá le cárta fisiciúil, rud a éascóidh bailiú táillí. 
· Ciallaíonn sé sin dul ar bord busanna níos tapúla agus turais níos tapúla.

Ní hé sin an méid. Soláthróidh sé níos mó solúbthachta do chustaiméirí freisin; agus an táille is ísle atá ar fáil do do chuid turas a ghearradh ort. Leanfar ar aghaidh ag cur lascainí ar fáil do dhaoine óga agus do mhic léinn; agus beidh aip nua ar fáil ionas go mbeidh tú in ann ticéid a stóráil go digiteach.
Conas atáimid ag cur Ticéadú don Chéad Ghlúin Eile i bhfeidhm?
Tá an ÚNI tar éis Indra Sistemas S.A. cuideachta idirnáisiúnta a bhfuil taithí fhairsing aici a fhostú chun an córas náisiúnta ticéadaithe iompair a fhorbairt. I dteannta an ÚNI, tá Indra ag dearadh agus ag tógáil Ticéadú don Chéad Ghlúin Eile d’iompar poiblí na hÉireann. Tá scóip leathan i gceist leis, a chlúdaíonn cur i bhfeidhm náisiúnta do gach seirbhís bus, tram, agus traein phoiblí de chuid Transport for Ireland. Cuirfear an chéad chéim i bhfeidhm i Mórcheantar Bhaile Átha Cliath.
Mar chuid de thionscadal Mhórcheantar Bhaile Átha Cliath, cuirfear gléasanna nua Ticéadú don Chéad Ghlúin Eile in áit na mílte meaisín ticéad agus bailíochtóir atá ann cheana ar bhusanna, ag stadanna Luas agus ag stáisiúin Iarnróid Éireann. Chuige sin, ní mór geataí ticéad agus bailíochtóirí, naisc leictreacha agus naisc cumarsáide nua a shuiteáil. Cuirfear i bhfeidhm freisin córas nua-aimseartha ticéadaithe ar an néal, cuntasbhunaithe; le gach ceanglas gaolmhar slándála, príobháideachais, rialála agus reachtúil atá i gceist.
Is é sin le rá, is tionscadal ollmhór é.
Cad iad na casachtaí a bhaineann leis seo?
Caithfear na gnéithe tionscadail idirnascadh a aithint chun tuiscint a fháil ar an tslí a chuirfear i bhfeidhm an Ticéadú don Chéad Ghlúin Eile. 

Lorg Náisiúnta Ticéadú don Chéad Ghlúin Eile
Bainfear feidhm as Ticéadú don Chéad Ghlúin Eile ar gach seirbhís iompair phoiblí a bhfuil fóirdheontais a bhfáil acu faoi bhranda an TFI agus ar fud gach modh- busanna, tramanna, agus iarnród trom. I dtéarmaí crua-earraí fisiceacha amháin, ciallaíonn sé seo go ndearfar, go ndéanfar, go suiteálfar agus go gcoimisiúnófar trealamh amhail bailíochtóirí do na mílte feithicil, stad agus stáisiún ag tosú le Mórcheantar Bhaile Átha Cliath.
Beidh leibhéil shuntasacha gníomhaíochta i gceist ag leibhéal an iosta agus an stáisiúin de, agus ní mór iad sin a chur i gcrích agus an cur isteach ar sheirbhísí á íoslaghdú.
Oibriúcháin Chomhreathacha
Ceann de na gnéithe dúshlánacha den fheidhmiú céimneach ná fad is atá an infreastruchtúir a bhaineann le Ticéadú don Chéad Ghlúin Eile á rolladh amach, ní mór do chustaiméirí a bheith in ann a dtáille a íoc.
Éileoidh sé seo an seanchóras agus an córas nua ticéadaithe araon ag obair i dteannta a chéile le linn idirthréimhsí.
Ceapadh an Chórais
Aistreofar an bogearra agus sonraí ticéadaithe chuig timpeallacht ar an néal, rud a chumasóidh bainistíocht cuntais atá intomhaiste agus solúbtha. Ní mór córais nua airgeadais, faisnéise gnó agus tacaíochta do chustaiméirí (e.g. ag nascadh leis an Ionad Teagmhála Comhdhlúite) a dhearadh, a shuiteáil agus a thástáil go forleathan chun táirge ar ardchaighdeán agus taithí den scoth do chustaiméirí a sholáthar.
Ní mór don Ticéadú don Chéad Ghlúin Eile a bheith slán agus comhlíontach leis na caighdeáin slándála agus comhlíonta airgeadais is déanaí atá i bhfeidhm. Ciallaíonn sé seo go gcaithfear gach ceann de na ceanglais maidir le Caighdeán Sonraí an Tionscail Chártaí Íocaíochta a chomhlíonadh, go háirithe maidir le slándáil sonraí sealbhóir an chárta sa chóras.
Éilíonn idirbhearta cárta bainc cibearshlándáil agus comhlíonadh dian maidir le rialachán airgeadais. Ciallaíonn sé seo cloí le gach riachtanas den Chaighdeán Slándála Sonraí Tionscail Cártaí Íocaíochta a chlúdaíonn: 
1. Cosaint ar shonraí custaiméara (e.g. criptiú ar shonraí, líonraí atá slán etc)
2. Monatóireacht leanúnach, tástáil agus nósanna imeachta agus polasaithe slándála a bhaineann le 
Cathain a bheidh mé in ann mo tháille a íoc le m’fhón?
Cuspóir an ÚNI ná an tionscadal seo a sholáthar ar bhealach atá chomh héifeachtúil agus chomh héifeachtach agus is féidir. Cé go dtógfaidh an tionscadal iomlán roinnt mhaith ama le cur i gcrích, tá dul chun cinn suntasach á dhéanamh cheana féin. Soláthrófar an tionscadal i gcúpla céim, le roinnt mhaith clocha míle ar an mbealach.
Tá obair ar dhearadh agus ar dhéantúsaíocht bailíochtóirí agus trealamh ticéid eile d’fheithiclí, stadanna agus stáisiúin idir lámha. In 2027 feicfidh custaiméirí cuid de na bailíochtóirí seo agus muid á suiteáil chun críche tástála. Tá cuid de seo mar gheall ar an gcomhoiriúnacht le Cártaí Leap agus Pasanna Saorthaistil le cinntiú gur féidir le custaiméirí a gcártaí reatha a úsáid ar na bailíochtóirí nua. Rinneadh na bailíochtóirí seo a dhearadh le bheith in oiriúint leis an reachtaíocht rochtana is déanaí agus soláthróidh sé eispéireas úsáideora comhsheasmhach ar gach seirbhís iompair phoiblí TFI. 
Leanfaidh na bailíochtóirí nua ag glacadh le Cártaí Leap agus Cártaí Seirbhísí Poiblí do Saorthaisteal, ag cinntiú nach mbeidh aon chur isteach ar chustaiméirí. Is féidir le custaiméirí Leap agus Cártaí Seirbhísí Poiblí atá ann cheana na cártaí seo a úsáid go ceann scaithimh go dtí go dtiocfaidh na córais sin ina n-ionad. Cinnteoidh go mbeidh fáil ag na custaiméirí seo ar na buntáistí go léir gan aon athrú a dhéanamh ar an mbealach a úsáideann siad seirbhísí iompair phoiblí.
In 2028, cuirfear i bhfeidhm íocaíochtaí gan tadhall trí chárta dochair/creidmheasa, fón agus cárta bainc, ar dtús ar sheirbhísí Luas agus sheirbhísí bus chathair Bhaile Átha Cliath, agus faoi dheireadh na bliana, ar na seirbhísí DART agus traenach go léir i Mórcheantar Bhaile Átha Cliath.

